
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 19-Ի N 2052-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՋՐՕԳՏԱԳՈՐԾՈՂՆԵՐԻ ԸՆԿԵՐՈՒԹՅՈՒՆՆԵՐԻ ԿՈՂՄԻՑ ՈՌՈԳՄԱՆ ՋՐԻ ՄԱՏԱԿԱՐԱՐՄԱՆ ԴԻՄԱՑ ԱՌԱՋԱՑԱԾ ԴԵԲԻՏՈՐԱԿԱՆ ՊԱՐՏՔԵՐԻ ԱՆՀՈՒՍԱԼԻ ՃԱՆԱՉՄԱՆ ԵՎ ԴՈՒՐՍԳՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> ՀՀ օրենքի 70-րդ հոդվածը, ինչպես նաև Հայաստանի Հանրապետության կառավարության 2010 թվականի սեպտեմբերի 30-ի <<Ջրօգտագործողների ընկերություններին պետական աջակցության միջնաժամկետ ռազմավարությանը հավանություն տալու և ռազմավարությունից բխող առանձին միջոցառումների իրականացումն ապահովելու գործողությունների մասին>> N 1291-Ն որոշման 1-ին կետով հավանության արժանացած <<Ջրօգտագործողների ընկերություններին պետական աջակցության միջնաժամկետ ռազմավարությունը>> Հայաստանի Հանրապետության կառավարությունը որոշում է.


1.
Հայաստանի Հանրապետության կառավարության 2002 թվականի դեկտեմբերի 19-ի <<Կազմակերպությունների (բացառությամբ բանկերի և ապահովագրական ընկերությունների) դեբիտորական պարտքերի հնարավոր կորուստների պահուստի (պահուստաֆոնդի) ձևավորման, դեբիտորական ու կրեդիտորական պարտքերի անհուսալի ճանաչման և դուրսգրման կարգը հաստատելու մասին>> N 2052-Ն որոշման մեջ կատարել հետևյալ լրացումները`


1)
որոշման վերնագրում, 1-ին կետում, որոշման 1-ին կետով հաստատված հավելվածի վերնագրում, հավելվածի 2-րդ կետում, հավելվածի ձևի վերնագրում <<(բացառությամբ բանկերի և ապահովագրական ընկերությունների>> բառերից հետո լրացնել <<, ինչպես նաև ջրօգտագործողների ընկերությունների կողմից ոռոգման ջրի մատակարարման դիմաց առաջացած դեբիտորական պարտքերի)>> բառերով:

2.
Հաստատել ջրօգտագործողների ընկերությունների կողմից ոռոգման ջրի մատակարարման դիմաց առաջացած դեբիտորական պարտքերի անհուսալի ճանաչման և դուրսգրման կարգը` համաձայն հավելվածի:
3. Սույն որոշման գործողությունը տարածվում է 2011 թվականի հունվարի 1-ից հետո ծագող հարաբերությունների վրա:    

